
 

Kaixo neska mutilak!  
 

Urtero bezala, ESKERRIK ASKO!! 

Eskolako Agenda 2030 ekimena oso garrantzitsua da Legazpirako. 
Horregatik  gogoz jaso ditugu zuek egindako ekarpenak. 
Aurten ere gai garrantzitsu bat jorratu duzue:  

“Ikastetxe iraunkor bat herri iraunkor batean”. 
 
 
Zuen konpromisoak eta proposamenak arretaz irakurri ditugu eta horri buruz zenbait 
komentario egin nahi dizkizuet: 
 

 Maila gehienetan lurrera zaborrik ez botatzeko konpromisoa errepikatzen da. 

Urte askotan kanpainak egin ditugu: Latxartegin jasotako zaborra erakusgai jarri 
dugu, parkeen arteko lehiaketa antolatu genuen, kaleetan hezitzaileak jarri izan 
ditugu, kartelak … 

Lortutakoa ez dela nahikoa uste dugu, ezta gutxiagorik ere !! 

Nahiz eta sarri garbitu herriko zenbait gune asko zikintzen dira, gehiegi, eta hori da 
herritar guztion ardura: haur, gazte eta helduen ardura. 

Zuetako bakoitzari eskatzen dizuegu, mesedez, azter dezazuela zein egoeratan 
botatzen duzuen zerbait lurrera (plastikoak, poltsak, pipa-oskolak...), zergatik egiten 
duzuen (erosotasuna, lotsa, taldean egoteagatik...) eta ohitura hori aldatzea erabaki 
dezazuen (zakarrontzi batera bota, poltsikoan sartu...). 

Konpromiso hori datorren ikasturtean lortu beharreko erronka gisa hartzea 
proposatzen dizuet. 

Horretarako, jarraipena egitea proposatzen dizuet, informazioa ematea eta ikasturte 
amaieran izandako lorpenak baloratzea. 

Guk, udal gisa, herria garbi mantentzeko helburua lortzeko abian jarriko ditugun 
jardueren berri emateko konpromisoa hartzen dugu. 

 

 Lehenengo hitza euskaraz esatearen konpromisoa ere hartu duzue. 

Hori egin behar da! Gogoratu! dendetan, entrenamenduetan, lagunekin …  

Udalaren helburua da hori ere eta hala jasota dago Euskara Planean. 

Udalak antolatzen dituen haurrei eta gaztetxoei zuzendutako ekintza guztiak 
euskaraz izaten dira. 

Bestalde udal langile guztien euskararen ezagutza bermatuta dago baina beharbada 
zenbait zerbitzutako langileek haratago joan behar dute lehenengo hitza beti 
euskaraz esateko. Egoera hori hobetzeko pausoak emango ditugu. 

 

 Zuek proposatutako konpromiso hauek berretsi nahi ditut:  

 Ibaia zaintzearen sentsibilizazioa indartzeko Erreka Eguna antolatzen dugu 
urtero. Ekimen hau Eskolako Agendako ikasleek proposatu zenuten 2003-2004 
ikasturtean eta urtero egiten da. Iaz Covid pandemia dela eta ezinezkoa izan 
zen gauzatzea, baina espero dugu aurten (behar diren neurriak ezarrita, noski) 
posiblea izatea. 

Eskerrik asko ekimen hau ikastetxeetako ikasleek eta irakasleek gogoz 
bultzatzen duzuelako. 

 Landare inbaditzaileak kentzen ditugu bai herri erdiguneko lorategietatik bai 
ibai ertzetik. Eta jarraipena egiten dugu eta jarraitzeko asmoa daukagu. 

 
 Bestalde, informazio gehiago eskatzen dizuet proposamen batzuk zehatz-mehatz 

aztertzeko eta behar bezala erantzuteko 
 Mirandaolako bidean eta Urtatzako parkeko bidean argiztapena hobetzea. 

Zergatik, zertarako? 
 Urtatzara eta Domingo Agirrera igotzeko bidegorriak. 

 Estalitako jolas parke gehiago jartzea. Non botatzen duzue faltan? 

 6-8 bitartekoentzat astebururako ekintzak Zer botatzen duzue faltan? 

 Eskola bidean edukiontzi gehiago jartzea. Zehazki, non? 
 Bizikleta aparkaleku gehiago jartzea.  Non proposatzen duzue? 
 Agirre Etxeberriko parkea hobetzea. Zehazki zer? 

 
 

Bukatzeko, elkarrekin lan egitearen garrantzia adierazi nahi dizuet eta datorren 

ikasturteko erronka ilusioz hartzera animatzen zaituztet. 

 

Eskerrik asko zuen ekarpenengatik! 

Horrela segi eta hartutako konpromisoak  egunero ondo gogoratu! 

